
Оваа Уредба ги опфаќа Уредбата со законска сила за примена на Законот за внатрешни работи за време на вонредна состојба („Службен весник на Република Северна Македонија“ бр. 79/20) и Уредбата со законска сила за изменување и дополнување на Уредбата со законска сила за примена на Законот за внатрешни работи за време на вонредна состојба („Службен весник на Република Северна Македонија“ бр. 95/20)
УРЕДБА СО ЗАКОНСКА СИЛА ЗА ПРИМЕНА НА ЗАКОНОТ ЗА ВНАТРЕШНИ РАБОТИ ЗА ВРЕМЕ НА ВОНРЕДНА СОСТОЈБА

(неофицијален пречистен текст)

Член 1

Законот за внатрешни работи („Службен весник на Република Македонија“ бр. 42/14, 116/14, 33/15, 5/16, 127/16, 142/16, 190/16, 21/18 и („Службен весник на Република Северна Македонија“ бр. 108/19), ќе се применува за време на траење на вонредната состојба, доколку со оваа уредба со законска сила не е поинаку уредено.
 За траењето на приправничкиот стаж и полагањето на посебниот односно приправничкиот испит на работниците во Министерството за внатрешни работи, за време на траење на вонредната состојба, се применуваат одредбите од оваа уредба со законска сила.
Член 2
Приправничкиот стаж на полицаец – приправник кој има склучено договор за вработување во Министерството за внатрешни работи на 1 ноември 2019 година согласно членовите 99 и 102 од Законот за внатрешни работи, трае пет месеци.

 

  Член 2-а
    Полицаец-приправник од членот 2 од оваа уредба со законска сила, по завршување на приправничкиот стаж се смета дека го положил посебниот односно приправничкиот испит и истиот се распоредува на работно место ,,полицаец“ во Министерството за внатрешни работи.



    Член 2-б
    Работниците во Министерството за внатрешни работи кои имаат статус на приправник се смета дека го положиле посебниот односно приправничкиот испит и истите се распоредуваат на соодветно работно место.
Член 3

Оваа уредба со законска сила влегува во сила со денот на објавувањето во „Службен весник на Република Северна Македонија“.

